
OMUTJEVERE WOTUPA 

OKUYANDJA OMUTJEMO
OMAPURIRO NOMAZIRIRO

Ouṋe ngu ma yenene 
okuyandja omutjemo 
ohunga notupa 
twozombuze?
Kangamwa omundu auhe 
ngu me rimunu kutja wa 
hihamisiwa i otjiṋa tji tja 
tjangwa poo tji tja pitisiwa 
opuwo indu ovo tji ve nonḓero 
osemba mu ihi otjiṋa. 
Ovanamutjemo kombunda 
yanao ve sokuzako 
kokuyenda kovyombanguriro.

Omutjemo mau yenene 
okuhungamisiwa nokaṋepo 
kangamwa kotupa 
twozombuze?
Omutjemo mau yenene 
okuhungama na kangamwa 
otjaitonga, oratiyo poo 
omurari wo TV mo Namibia. 
Kamuwonge wozombuze 
kourike we ngu ma 
hungamwa nungwari oyo ndji 
onganda yozombuze oini 
popengi okupitira motjiuru 
otjitjange poo otjipitise.

Oviṋa viṋe mbi mavi 
yenene okuyeta omutjemo?
Kangamwa omakatukiro 
wOmazeva wOmaunguriro 
wOtupa twOzombuze 
mo Namibia. Imbi mavi 
yenene okurira omatikuriro, 
okuhinauatjiri, okurirunga 
mousemba wokurikarera 
noviṋa vye omuini komundu 
na vyarwe ovingi. Kondjivisiro 
onyingi tara mOmazeva 
wOmaunguriro.

Omutjemo u sokuyandjwa 
vi?
Okutjanga ombapira 
kOmutjevere wOtupa 
twOzombuze omayuva 14 
kombunda yaindu ehungi 
tji ra zu nokutjangwa poo 
okupitisiwa. Omutjevere 
wOtupa twOzombuze ma 
yenene okuyakura omutjemo 
mbwe keya kombunda 
tji pe nepu ewa. Eye ma 
yenene okuningira omutjeme 
okuyandja otjiherengururwa 

tjehungi etombe.

Omutjevere wOtupa 
twOzombuze omutjemo me 
u tjiti vi?
Eye rutenga ma kondjo 
okuyapura omutjeme 
nonganda yozombuze 
kutja ve zuvasane 
ohunga nomazengururiro 
omayakurwa. 
Omazuvasaneno nga 
maye yenene okurira 
okutjanga eziriro, ondjesiro, 
okunanununa, etjangwa 
eyarukire po poo oviṋa mbya 
i ngo.

Nu ihi tji tji ha toṋene?
Omutjevere wOtupa 
twOzombuze ma yenene 
okutoora ongurameno 
okuisira komatjangwa, poo a 
isana ombanguriro pu mape 
kara ouṋepo uvari wOkomiti 
yOzondjemeno zOtupa 
twOzombuze.

Mape tjitwa vi indu 
onganda yozombuze tji ya 
munikwa ondjo?
Oyo mai yenene okupewa 
erakiza, ai raerwa kutja 
ngai tjange poo ngai 
pitise omaningiriro 
wondjesiro, omananunino, 
omahandjauriro poo 
okuzirira komutjemo. Otupa 
twarwe twozombuze matu 
yenene okutjanga ongutiro 
yOmutjevere wOtupa 
twOzombuze nOkomiti 
yOmitjemo.

Mape tjitwa vi indu 
omunda umwe tji u hi 
nahange?
Eye ma yenene 
okuyarurakisa otjiposa 
kOmuhaamise 
wOmayarurakero wOviposa 
vyOtupa twOzombuze, 
eye ngu ma kara nondyero 
osenina.

“Orupa ndu ritjevera oruni orunautoṋi oomuano omusemba 
wokuyera ozondondo zomaunguriro motupa twozombuze.”Omaraisiro wOzongurameno zOukutuke wOkuhungira mo Afrika

“Ouṋepo auhe wotupa twozombuze u 
notjiungura tjokuriṱizira poviungura vyondjiviro 
nomaunguriro wondondo yokombanda. Omazeva 

wOmaunguriro ya twa po etota rondondo 
yokombanda ndji. Owo ye tjevera ousemba 

womundu nu moruveze otjinga rwo aye ṱakamisa 
ousemba wotjiwaṋa okutjiwa. Ovatjange oviuru, 

ovanḓuruke, ovapitise novaungure vavo mave 
riṱizire pOveta yOusemba nOukutuke otja tji wa 
tuwa mEkondwa III rOngunḓeveta ya Namibia 

momakaendisiro woviungura vyavo.”Omazeva wOmaunguriro

Omutengwa Clement Daniels,
Omutjevere wOtupa 
twOzombuze

“Otjirata 
tjozombuze 
otjinautoṋi matji 
yenene okukwizika 
kutja omurese 
aha hihamisiwa 
i omaunguriro 
omehinauatjiri 
nomehinaukeke 
wovawonge 
wozombuze. Otjirata 
matji yenene 
okuyandja oruveze 
komurese okuraisa 
omutjemo we 
ohunga nongarera, 
omatikuriro poo 
ohongonono ndji he 
ri puyo moviṋge mbi 
ri monḓero yotjiwaṋa 
tjiri.”Ominista yOndjivisiro nOunongo 
wOmahakaenisiro
Joel Kaapanda

Mo Namibia nomahi warwe 
wouyara, ozotjaitonga, 
ozoratiyo, ozoTV notupa 
twarwe twozombuze tu 
nomerizirira omengi okutjinda 
mokutjivisa otjiwaṋa. Otjo 
otjiungura otjinahepero tjinene: 
Ongunḓeveta ya Namibia i 
hohiza ovandu okukara norupa 
orupame movitjitwa vyotjiwaṋa 
nu ovandu mave yenene 
okukara norupa apeyerike indu 
tji mave tjiwa mbi kayenda 
po. Tjinga otupa twozombuze 
atu norupa orunahepero 
okuzikamisa ongaro omberuke 
youyara, oukutuke wotupa 
twozombuze otji u ri ousemba 
ounahepero mbwa pwire 
okuyandjwa kotupa hwi nu owo 
wa kwizikwa mongunḓeveta 
yehi.

Okuyenenisa otjiungura hi, 
otji pe undjirwa kovawonge 
wozombuze okuungura 
otjiungura tjavo nondjiviro 
yokombanda nouatjiri. 
Okutuurungira mOruwano 
rwOvatjange oviuru va 
Namibia (EFN), ovaungure 
wotupa twozombuze va 
zuvasana ohunga nOmazeva 
wOmaunguriro omawa nge ri 
momukoka nozondondo nḓa 
yakurwa mouye.

Omazeva nga ye ṋiṋikiza 
otupa twozombuze okuriṱizira 
pozongurameno zombutiro 
yomaunguriro omawa 
momawongero wozombuze 
okuungura: osemba, 
okuhinangarera, oukutuke, 
ondjeverero yozomburo 
zondjivisiro, okuripurira 
kousemba wavarwe okurikarera 
noviṋenge vyarwe.
Oruwano rwOvatjange 

Okomiti yOzondjemeno i vatera Omutjevere wOtupa 
twOzombuze okuzikamisa kutja orupa kaaṋi 
rwozombuze rwa katuka Omazeva wOmaunguriro 
wOtupa twOzombuze. Ouṋepo wokomiti ndji u varekwa 
i otjiwaṋa nu au zikwa i Oruwano rwOvatjange Oviuru 
rwa Namibia. Mu rwo mu kara ouṋepo mbu ṱa pamwe 
okuza motjiwaṋa na kotupa twozombuze.

Okomiti yOzondjemeno zOtupa twOzombuze ndji ri po 
nai mu novandu mba:

1. Ouṋepo okuza motjiwaṋa: Omutengwa Bankle 
Foster, Omuhonge Maria Kapere, Oserekaze Monica 
Koep nOnganga Shekutaamba Nambala

2. Ouṋepo okuza kotupa twozombuze: Ovatengwa 
Andre Henning, Bob Kanḓetu, Alexactus Kaure na 
Jonathan Sam.

Oruwano rwOvatjange Oviuru rwa Namibia 
ru yandja oruvara korupa ndu ritjevera oruni 
otja tji ru kaendisiwa i Omutjevere wOtupa 
twOzombuze.

oviuru va Namibia (EFN) 
wina rwa twa po omurari mu 
mamu tuurungire omitjemo 
ohunga notupa twozombuze. 
Omberoo yOmutjevere wOtupa 
twOzombuze ya zikamisiwa, 
pamwe nOkomiti yOzondjemeno 
zOtupa twOzombuze na wina 
Omuhaamise wOmayarurakero 
woviposa. Indwi orupa ndu 
ritjevera oruni: otja komaunguriro 
nga yakurwa mouye, otupa 
twozombuze mo Namibia twa 
yakura omerizirira nomake 
ayeevari.

Ovandu mbe ungurisa omurari 
womayandjero womitjemo mbwi 
kamaave kaya kovyombanguriro 
kombunda. Pa munikwa kutja 
oupupu, ohakahana nu ombiriha 
okuhakaena orupa ndu ritjevera 
oruni komeho yokuyenda 
kovyombanguriro. Tjinga 
ovatjange oviuru ave yenene 
okupangurwa i ovanavihako 
tjimuna imbi ovyawo, pe raisa 
ouvara ounamasa tjinene.

Omberoo yOmutjevere wOtupa 
twOzombuze nambano ya 
paturuka. Otjiwaṋa matji hohiziwa 
okuungurisa omurari wokuyandja 
ozondjemeno nu mu nai ve 
kwizike kutja o Namibia ri rire ehi 
ezikame romananeno wouyara.

Nondengero 
kakokuwa okutja 

okaṋepo kotjiwaṋa 
ku make munu kutja 

ka hihamisiwa i 
omaunguriro wotupa 

twozombuze ngake 
kapahe otjisuta 
okutuurungira 

movyombanguriro. 
Otja tji matu 

tjiwa, oviposa 
motjombanguriro 

ondiru nu vi 
kambura orure. 

Rumwe omundu 
ngwa hihamisiwa 

otjiṋa tje vanga 
omaitaverero 

wondataiziro kutja 
eye wa hihamisiwa 

nomaningiriro 
wondjesiro 

opuwo…”Omutjuṋikwa Otjiuru 
tjOvapangure

Omupangure Petrus Damaseb  

